
ჩეხეთის მთავრობის მხარდაჭერით მნიშვნელოვანი რეფორმები განხორციელდა ჯანმრთელობისა და სოციალური დაცვის მიმართულებით:

კორონავირუსის პანდემიასთან ბრძოლის მიმართულებით აღსანიშნავია ჩეხეთის განვითარების სააგენტოსა და ჩეხეთის კარიტასის მხარდაჭერით განხორციელებული ღონისძიებები, კერძოდ:
· ჩაუტარდა ტრენინგები COVID-19 საეჭვო შემთხვევების მართვის შესახებ პირველად ჯანდაცვაში საქართველოს 9 რეგიონის 842 სოფლის ექიმს (76% მოცვა); 
· შეიქმნა COVID-19 ლაბორატორიული საინფორმაციო სისტემა COVID-19 ეფექტური მეთვალყურეობისთვის;
· გაძლიერდა 241 საზოგადოებრივი ჯანდაცვის, ლაბორატორიების პერსონალის, ინფექციურ დაავადებათა სპეციალისტების გადაუდებელი რეაგირების უნარი COVID-19 ლაბორატორიული საინფორმაციო სისტემის გამოყენების სწავლების გზით;
· ზუგდიდის სკრინიგნ ცენტრის პროექტის ფარგლებში სამეგრელო-ზემო სვანეთის რეგიონში განხორციელდა პანდემიასთან დაკავშირებული საინფორმაციო კამპანია, კერძოდ, დაიბეჭდა მთავრობის მიერ გამოცემული რეკომენდაციები დაავადების პრევენციასთან დაკავშირებით და გავრცელდა მოსახლეობაში. ზუგდიდის სკრინინგ ცენტრის თანამშრომლებმა დახმარება გაუწიეს ადგილობრივ საზოგადოებრივი ჯანდაცვის ოფისს მიზნობრივი ჯგუფების თერმული სკრინინგის პროცესში, რისთვისაც კარიტასმა უზრუნველყო პირადი დაცვის საშუალებები და უკონტაქტო თერმომეტრები. ლექციები ჩაუტარდათ ასევე ადგილობრივ ჟურნალისტებს პანდემიის გაშუქების თემაზე.. ტრენინგები ჩაუტარდათ რეგიონის პირველადი ჯანდაცვის ექიმებს სოფლად COVID-19 საეჭვო შემთხვევების მართვის შესახებ (95% მოცვა).

გასულ წლებში განხორციელებული მნიშვნელოვანი ღონისძიებები:

· ჩეხეთის განვითარების სააგენტოს დახმარების პროგრამის ფარგლებში 2011-2014 წლებში, სამეგრელოსა და შიდა ქართლში ხორციელდებოდა ,,ქალებში ძუძუს და საშვილოსნოს ყელის კიბოს პრევენციისა და ადრეული დიაგნოსტიკის ხელშეწყობის“ პროექტი, რომელიც მიზნად ისახავდა ძუძუს და საშვილოსნოს ყელის კიბოს ადრეული დიაგნოსტიკასა და პრევენციას სამეგრელოსა და შიდა ქართლში მცხოვრებ ქალებში.
· 2014-2016 წლებში ჩეხეთის განვითარების სააგენტოს დახმარებით ხორციელდებოდა „საქართველოში ონკოლოგიური დაავადებების ადრეული დიაგნოსტირების, პრევენციისა და მკურნალობის პროექტი“, რომლის მიზანს წარმოადგენდა ჯანდაცვის სერვისების გაუმჯობესების ხელშეწყობა, კერძოდ, სამეგრელოს რეგიონში ქალების  ხელმისაწვდომობის გაუმჯობესება ონკოლოგიური დაავადებების ადრეულ დიაგნოსტირებაზე. ამ პერიოდში რეგიონში და თბილისში გადამზადდა 500-მდე პირველადი ჯანდაცვის ექიმი და 300-მდე ექთანი. 
· 2014-2016 წლებში ჩეხეთის განვითარების სააგენტო ლეიკოზით დაავადებულ ბავშვთა დახმარების საერთაშორისო ასოციაციასთან პარტნიორობის გზით ახორციელებდა პროექტს „ახალი გამოწვევები პედიატრიული ონკოლოგიის დიაგნოსტირების კუთხით“, რომელიც მიზნად ისახავდა იაშვილის სახელობის ბავშვთა ცენტრალური საავადმყოფოს ონკო–ჰემატოლოგიური ლაბორატორიის განახლება/აღჭურვას, ასევე, ონკო–ჰეპატოლოგიური მიმართულებით მომუშავე სამედიცინო პერსონალის გადამზადებას, ონკო–ჰემატოლოგიური პაციენტების მკურნალობის ხარისხის გაუმჯობესების მიზნით.
· ჩეხეთის განვითარების სააგენტოს დახმარებით ახმეტის მუნიციპალიტეტში განხორციელდა პირველადი სამედიცინო დახმარების სერვისების გაუმჯობესების პროექტი, რომლის მიზანი იყო სამედიცინო ტექნიკის გაუმჯობესება და მედიკამენტებით დახმარება.  
· ამას გარდა, აღსანიშნავია, ჩეხეთის განვითარების სააგენტოს წვლილი სს „უნივერსალურ სამედიცინო ცენტრის“ სამედიცინო აღჭურვილობის განახლების კუთხით (Cobalt Teragam K-01), რაც მნიშვნელოვანი შენატანია დაწესებულების აღჭურვილობის გაუმჯობესებისა და შესაბამისად, ონკოლოგიური დაავადებების მქონე პაციენტთათვის საჭირო სერვისების მიწოდების საქმეში. 
· ჩეხეთის განვითარების სააგენტოს ფინანსური მხარდაჭერით ჩეხეთის კარიტასმა ააშენა და აღჭურვა  ქ. ზუგდიდში სკრინინგ ცენტრი, რომელიც 2019 წლის ოქტომბერში გაიხსნა და ახორციელებს სკრინინგის სახელმწიფო პროგრამებს, რამაც მნიშვნელოვნად შეუწყო ხელი რეგიონში კიბოს სკრინინგული პროგრამებს გეოგრაფიულ ხელმისაწვდომობის გაზრდას;
· ასევე, განხორციელდა მ. იაშვილის სახელობის ბავშვთა რესპუბლიკური საავადმყოფოს ლაბორატორიისთვის პოლიმერაზული ჯაჭვური რეაქციის (PCR) დანადგარის შესყიდვა და შესაბამისი სამედიცინო პერსონალის გადამზადება.
· ჩეხეთის განვითარების სააგენტოს დახმარებით, 2018 წელს იაშვილის სახელობის ბავშვთა რესპუბლიკური ცენტრის ჰემატოლოგიის დეპარტამენტში შეიმნა ბავშვთა ონკოლოგიური დავადებების კვლევის ლაბორატორია. 
· პირველადი ჯანდაცვის მომსახურების ხარისხის სისტემის გაუმჯობესება საქართველოში (ხანგრძლივობა 2017 წლის ივლისი - 2019 წლის დეკემბერი) პროექტის ფარგლებში განხორციელებული აქტივობები:
· შემუშავდა სამედიცინო დაწესებულებებში კლინიკური პროცესების ეფექტურობის შესაფასებელი ხარისხის ინდიკატორების მინიმალური კომპლექტი, რომლის მიხედვით შეფასდება პრევენციული სერვისების, ასევე ქრონიკული არაგადამდები დაავადების და პჯდ სერვისის უტილიზაცია პირველადი ჯანდაცვის რგოლის დონეზე.  
· განახლდა ხარისხის ინდიკატორების შესაბამისი პროტოკოლები/ ალგორითმები შემდეგი სამედიცინო მდგომარეობებისთვის: ხარისხის შეფასების ინსტრუმენტების გასატესტად შეირჩა 5 საპილოტე სამედიცინო დაწესებულება  და დამტკიცდა პჯდ სერვისების ჩამონათვალი და ოჯახის ექიმის, ექთნისა და პირველადი ჯანდაცვის მენეჯერის კომპეტენციები და სხვა ორგანიზაციული ღონისძიებები.
· 2017 წლიდან ჩეხეთის განვითარების სააგენტოს მხარდაჭერით ხორციელდება პროექტი „ბავშვთა ხანგრძლივი მოვლისა და პალიატიური მზრუნველობის სერვისების განვითარება საქართველოში“, რომლის ფარგლებშიც გათვალისწინებულია საქართველოში ბავშვთა ხანგრძლივი მოვლის სერვისების ინსტიტუციური განვითარების (მ.შ. კონცეფციის და მარეგულირებელი დოკუმენტების მომზადების კუთხით)  მხარდაჭერა, ასევე, თბილისის სახელმწიფო სამედიცინო უნივერსიტეტის ჟვანიას სახელობის საუნივერსიტეტო კლინიკის ფარგლებში პალიატიური ზრუნვის ერთეულის ჩამოყალიბება (კლინიკის მხარდაჭერა სათანადო ინფრასტრუქტურის შექმნის მიზნით, ასევე, ერთეულში დასაქმებული პერსონალის გადამზადება). პროექტის ფარგლებში მომზადებულია ბავშვთა ხანგრძლივი მოვლის კონცეფცია,  მიმდინარეობს მარეგულირებელი ბაზის მომზადება. ამავდროულად, ხორციელდება თბილისის სახელმწიფო სამედიცინო უნივერსიტეტის ჟვანიას სახელობის საუნივერსიტეტო კლინიკის მხარდაჭერა კლინიკას გადაეცა პროექტის ფარგლებში შესყიდული 400 000 ლარის ღირებულების აპარატურის ნაწილი, ასევე, ტრენინგები ჩაუტარდათ უტარდებათ შესაბამის სამედიცინო პერსონალს პროექტის ფარგლებში მომზადებული სახელმწიფო პროტოკოლების შესახებ (ჰოსპიტალური პნევმონიის მართვა ბავშვებში, ფილტვის ხელოვნურ ვენტილაციასთან ასოცირებული პნევმონიის მართვა ბავშვებში). ჯამში გადამზადდება 200 ექიმი. .პროექტის ფარგლებში ასევე დაგეგმილია ახალი პროტოკოლის შესახებ ტრენინგების ჩატარება პედიატრებისთვის (ახალი კორონავირუსით (SARS-CoV-2) გამოწვეული ინფექციის (COVID-19) დიაგნოსტიკა და მართვა  პედიატრიულ პაციენტებში). სულ გადამზადდება 250 პედიატრი.
